Вучань Клайшанскай школы стаў прызерам рэспубліканскага фестывалю «Лета — пара спартыўная!»

Удзельнікамі фестывалю былі школьнікі, якія прадставілі творчыя работы аб правядзенні спартыўна-масавых мерапрыемстваў ва ўмовах летняга адпачынку, аб розных відах актыўнага адпачынку і турызму, аб спарцменах сваёй малой радзімы. Трынаццаць лепшых работ ад Воранаўскага раёна былі адпраўлены на абласны этап конкурсу, які праходзіў па 5-ці намінацыях: «Летні вольны час - спартыўны вольны час!», «Сцежкі малой радзімы ў спартыўным калейдаскопе лета», «Памятаем подзвігі, памятаем рэкорды», «75 мірных гадоў - час рэкордаў і перамог», «Сямейныя спартыўныя традыцыі».

Два прызавых месцы апынулася ў скарбонцы нашых хлопцаў. Другое заняло сачыненне дзевяцікласніка Бастунскага НПК Аляксандра Лазарэнка (намінацыя «75 мірных гадоў - час рэкордаў і перамог»). Зацвярджэнне школьніка «Бастунам ёсць кім ганарыцца" журы ацаніла па вартасці.

Пераможцам у намінацыі «Памятаем подзвігі, памятаем рэкорды» стаў аўтар сачынення «Незабыўны матч» - сямікласнік Клайшанскай БШ Арсеній Паўловіч. Яго праца прадоўжыла конкурсную барацьбу на рэспубліканскім этапе, дзе заняла 3-е месца.

Віншуем! Ганарымся!
